
Аннотация
Мақалада кәсіпорынның іс-қимылын қаржылық тұрғыдан модельдейтін

Project Expert жүйесінің жұмыс істеу бағыты баяндалды. Нарықтық
экономикада және конъюнктураның тез өзгермелі жағдайында алдын-ала
талдау және болжау жұмыстарының ролі арта түседі. Осы орайда Project
Expert жүйесінің ерекшелігі мен жұмыс жасау бағытын, оны шаруашылық
процестерді талдауда қолдана білудің маңызы зор. Мақалада аталмыш
бағдарламаның бөлімдері мен модульдерінің мақсаттары мен функциялары
егжей тегжейлі сипатталынды.

Кілттік сөздер: Project Expert, қаржылық модельдеу, инвестициялық
жоспар, операциялық жоспар, актуализация, кэш-фло.

Қазіргі уақытта экономикалық
процестерді талдауға және
модельдеуге болатын
бағдарламалар кеңінен
қолданылуда. Олардың қатарына
Project Expert, Audit Expert,
1С:Бухгалтерия, STATISTICA т.с.с
жатады. Сонымен бірге
бағдарламалар ЖОО оқу
процесінде де белсенді
пайдаланылуда. Болашақ
экономист мамандардың оқу
орнынан аталмыш
бағдарламаларды оқып үйренудің
маңызы зор.

Project Expert бағдарламасын
ресейдің «Про-Инвест Консалтинг»
фирмасы жасап шығарған. Ол
жұмыс жасап тұрған және әлі іске
қосылмаған жоспардағы
кәсіпорынның қаржылық іс-
қимылының компьютерлік моделін
құра алады.

Project Expert жүйесі
кәсіпорынның мақсатқа қол
жеткізудегі бірнеше стратегиясын
қарастырып соның ішіндегі ең
тиімдісін таңдай алады. Мұнда
бизнестің қаншалықты мығым
екенін есептеуге болады. Себебі
бизнес әрдайым белгілі бір
тәуекелдің нәтижесі екені белгілі.
Сонымен бірге жүйе бизнес
жобаның қайтарым мерзімін
есептеп және маңызды қаржылық
көрсеткіштерді болжай алады. Ол
үшін алдымен қажетті мәліметтер
дайындалып енгізіледі. Мәліметтер
белгіленген тәртіп бойынша
енгізілгеннен кейін, жүйе
автоматты түрде қорытынды бере
бастайды. Қолданушы
бағдарламадан қажетті түсініктеме
алған сайын талдаудың техникасын
игере және әртүрлі қаржылық
экономикалық коэффициенттердің
мәнісін түсіне бастайды. Оны



белгілі бір дәрежеде өзіндік оқып
үйрену деп те атауға болады және
ол өте маңызды екенін айрықша
айтқымыз келеді. Ол үшін арнайы
әдебиеттерді қолдануға болады[1-
3,5].

Project Expert
бағдарламасының негізі
имитациялық(ұқсату) модельдеу
болып табылады.Ол қалыптасатын
жағдайдың әртүрлі нұсқасын,
сыртқы экономикалық жағдай,
кәсіпорынның дамуы және
жоспарланған инвестициялық
жобалардың болашағын сипаттай
алады. Аталмыш мүмкіндік әртүрлі
идеяны, гипотезаны және бизнестің
дамуының әр түрлі жолдарын
тексеріп есептеуге жағдай
жасайды. Модельде кәсіпорынның
іс-қимылы әр түрлі уақыт
кезеңіндегі ақша ағымы(түсімдер
мен төлемдер, Cash-Flow) негізінде
сипатталынады.

Project Expert жүйесін
қолданған кезде әрбір студент
лабораториялық сабақта өзінің әр
түрлі бағыттағы
виртуалды(модельдік) кәсіпорнын
құра алады. Мұнда нақты
кәсіпорынға қажет тіркеу, салық
жүйесін есептеу, штат кестесі,
негізгі құралдар мен материалдарды
сатып алу, жер мен ғимараттардың
арендасының құны т.с.с.
енгізіледі. Барлық қажет мәліметтер
енгізілгеннен кейін виртуалды
бизнестің толық қаржылық
талдауы жүргізіледі. Мұнда «Егер ....
болса, онда не болады?» сұрағына
жауап іздеуге болады.

Project Expert жүйесі негізінде
кіші және орта бизнес
кәсіпорындарын басқаруын тиімді
етуге, «шығынсыз нүктені»

анықтауға, жаңа жабдықтың
қайтарымын бағалауға болады.
Кейбір жағдайларда
лабораториялық практикум үшін
кәсіпорын жетекшілері жұмыс
жасап тұрған нақты кәсіпорынның
мәліметтерін пайдалануды ұсынуда.

Біріншіден, одан қандай
өнім өндіру, шикізат немесе босалқы
бөлшектерді сатып алу сияқты
нақты нұсқаларды тексеріп,
«ойнатып» тиімдісін таңдауға
мүмкіндік алуға болады. Жүйе
бірнеше нұсқаны
талдап,коммерциялық тәуекелдікті
азайтып, кез-келген бағыттағы
кәсіпорынды құра алады.
Екіншіден, жұмыс жасап тұрған
нақты кәсіпорындардың
мәліметтерін қолдану және
оларды есептелген нәтижелермен
салыстыру негізінде Project Expert
жүйесімен жұмыс жасау
бағыттарына өзгерту енгізуге
болады.

Project Expert жүйесімен
жұмыс жасауда экономикалық
қарым-қатынастар заңдылығын
білу, «Кәсіпорын экономикасы»,
«Экономикалық талдау»,
«Қаржылық менеджмент» және
«Бухгалтерлік есеп» пәндерін игеру
барынша оң ықпалын тигізеді.

Аталмыш жүйені игеру және
оқытуда жинақталған тәжірибе мен
әдістемелік нұсқаулар мынадай
принциптерге негізделеді:

 оқыту білім
алушылардың болашақ
мамандығы негізінде
жүргізілсе барынша
тиімді болады, яғни
болашақта болатын
нақты жағдай білім
алушының



қызығушылығын
туғызады.Оқытудың
мақсаты тек жүйемен
жұмыс жасаудың
тәсілдерін ғана үйрету
емес, сонымен бірге
үйренушіні кәсіби
міндеттерді жүйе
арқылы шеше білуге
баулу;

 оқыту біртұтас
ақпараттық модельге
негізделеді;

 оқыту басқа пәндермен
тығыз қарым қатынаста
болады;

 оқыту белсенділікті,
жеке бағдарды және
негізінен білім
алушының өзіндік
жұмысына негізделеді;

Project Expert  жүйесін  іске қосқан
кездегі  көрініс  1- суретте берілген:

1-сурет. Project Expert  жүйесінің мазмұны
1-суреттен  Project Expert   жүйесінің
мазмұнын көруге  болады.  Мазмұн
9  бөлімнен тұрады. Олардың
сипатталуы төмендегідей:
Жоба-Проект - жоба туралы жалпы
ақпаратты, есептеудің
параметрлерін және  мәліметтердің
бейнелену ерекшеліктерін  енгізуге
арналған.
Компания - жобаны жүзеге
асыратын компанияның
мәліметтерін енгізеді.
Айнала-Окружение - жобаны
жүзеге  асыруға әсер ететін  сыртқы
факторларды сипаттайтын
мәліметтерді дайындайды.
Инвестициялық жоспар-
Инвестиционный план - жобаның
күнтізбелік жоспарын және оған
қажет ресурстарды сипаттайды.

Операциялық жоспар-
Операционный план - өнімді
өндіруді және өткізуді сипаттайтын
модульдерді  біріктіреді.
Қаржыландыру-Финансирование
- жобаны қаржыландыратын
сұлбаларды құрайды.
Нәтижелер-Результаты–
есептеулердің нәтижелерін және
есептер мен графиктерді
дайындауды көрсете алады.
Жобаны  талдау-Анализ проекта -
жобаны бағалаудың әртүрлі
әдістерін қолдана алады.
Актуализация - жобаны
орындауды бақылайтын құралдарды
сипаттайды.

Бір үйрететін есепке орташа
есеппен 16-20 сағ. уақыт кетеді.
Білім алушы табиғи түрде болатын



қателерді түзету және
ыждағаттылық арқылы қысқа
мерзімде жақсы нәтижелерге қол
жеткізе алады. Берілген есепті
бухгалтерлік есепті жақсы игерген
білім алушы тез әрі тиімді шығара
алады.

Үйрену кезінде мынадай
міндеттер шешіледі:

 Бағдарламамен жұмыс
жасаудың принциптерін
игеру;

 Компьютерлік есепті
жүргізе білу;

 Бухгалтерлік есептің
теориясы мен
практикасын қайталау.
Мұнда олар бір бірімен
беттеседі.

Жүйені игеру кезінде білім
алушылар есеп жүргізудің әр
түрлі жолдарын салыстыра алады.
Теория мен практика
бірігеді.Бухгалтерлік есеп пен
экономикалық талдау пәндерінің
теориялары нақты мәліметтер
арқылы жаңа деңгейде
ұғынылады.Игерушілерге енгізілген
және есептелген мәліметтерге
қарап басқару шешімдерін
қабылдай білу талабы қойылады.

Project Expert жүйесінің
басты ерекшелігі оның
«мөлдірлігі». Әрдайым кез- келген
нәтиженің қалай алынғаны жөнінде
білуге және кейбір параметрлерді
өзгерткен кезде қандай жалпы
өзгерістер болатынын жорамалдауға

болады. Алғашқы берілген
деректерді өзгерте отырып әртүрлі
қаржылық жағдайларды «қолдан
жасауға» және басқару шешімдерін
ықпалын да сипаттауға да
мүмкіндік туады.

Аталған жағдайларды ескере
келіп, Project Expert жүйесін оқу
процесіндегі іскерлік ойындарды
жүзеге асырған кезде белсенді
түрде қолдануға болады.

ProjectExpert - белгілі бір
дәрежеде өндірістік есептерді
шешуге және өндірістік
жағдайларды модельдеуге
арналған.Ол есеп, талдау және
жоспарлау процестеріне сапалы
түрде ақапараттық
технологияларды қолдану үшін
үлкен дидактикалық мүмкіндіктерге
ие. Оның басты ерекшеліктері
мынада: кеңінен таралуы,қолайлы
интерфейс, нәтижелердің
«мөлдірлігі» және оған әртүрлі
өзгерістер енгізуге болатындығы

Project Expert жүйесі- тек
білім алушы ғана емес сонымен
қатар жұмыс істеп жүрген
мамандарға өзінің біліктілігін
арттыру үшін қажет тамаша құрал
болып табылады.Project Expert
жүйесінің мазмұны мынадай
бағытта сипатталады.

Жоба-Проект бөлімі жобаның
жалпы ақпаратын енгізу үшін
арналған. Ол 6  модульден тұрады(2-
сурет).



2-сурет. Жоба бөлігінің мазмұны
Айдар-Заголовок модулінде
жобаның аты,авторы және өндіріс
моделінің басталу  мен  аяқталу
уақыты  көрсетіледі. Барлық
өндіріске қатысты операциялар
аталған уақыттың аумағында  болуға
тиісті. Жоба ұзақтығы  2  айдан
бастап 100  жылға шейін  болады.
Өнімдер тізімі-Список
продуктовмодулі өндірілетін өнім
мен  көрсетілетін қызметтің тізімін
сипаттайды. Ол жобаның басты
мазмұны болып табылады.Әрбір
өндірілетін өнім өлшем бірлігімен
сипатталуға тиісті,  көп жағдайда ол
тонна,метр, литр, дана  т.с.с.
белгіленеді.
Мәтіндік  сипаттау-Текстовое
описаниемодуліжобаға түсініктеме
береді.  Мұнда  ақпарат  терек
негізінде  яғни оның құрылымы
бизнес жоспарға сай,  ал
жапырактары мен бұтақшалары
оның бөліктерін  сипаттайды.

Мәліметтердің бейнеленуі –
Отображение данныхмодулі
жобадағы   деректердің масштабын
және қорытынды кестелердің
параметрлерін   көрсету үшін
арналған.
Есептеудің күйін  келтіру-
Настройка расчетамодулі
жобаның тиімділігінің
көрсеткіштерінің параметрлерін
және  нәтижелердің нақтылау
дәрежесін  анықтау үшін қажет.
Жобаны қорғау-Защита  проекта
модулі  парольдер  арқылы  жобаны
қорғау үшін қолданылады.

Компания бөлімінде
кәсіпорынның жоба басталған
уақыттағы қаржылық
экономикалық жағдайын
сипаттайтын  мәліметтер  енгізіледі.
Ол 4 модульдан тұрады(3-сурет).

3-сурет.Компания бөлімінің мазмұны



Бастапқы баланс -
Стартовый  баланс модулі үш
бөліктен  тұрады.  Ол
кәсіпорынның   қозғалатын және
қозғалмайтын  мүлкінен,
қаражатынан, материалдық
қорлардан,  кредиторлық және
дебиторлық  қарыздан  сипатталады.
Егер  кәсіпорын жаңа құрылып
жатқан болса  онда қажетті  дерек
актив пен пассивке енгізіледі.

Есептеу жүйесінің банкі -
Банк  системы учета модулі
кәсіпорынның  қаржылық жұмысын
есептеудің негізгі  ережелерін
анықтау үшін арналған. Мұндағы
FIFO қорларды  алғашқы  сатып
алудың бағасымен   сипаттайды. Ал
LIFO қорларды  соңғы сатып
алудың бағасымен сипаттайды  және
орташамен  есептеледі..

Компания құрылымы-
Структура  компании модулі
кәсіпорынның   құрылымдарын
сипаттауға арналған, әдетте  ол
терек  тәріздес болады. Керекті
құрылымдарды қосып немесе жойып
отыруға болады.

Шығындардың бөлінуі-
Разнесение  издержекмодулі
компанияның бөлімдерінің
жұмысының тиімділігін   анықтау
және    кейбір өнімдердің  өзіндік
құнын   анықтау үшін қажет. Мұнда
барлық шығындар мен    кірістердің
табиғатын сипаттау керек.
Айнала- Окружение бөлімінде
жоба  жүзеге  асырылатын
қаржылық экономикалық орта
сипатталады. Ол  4  модулдан
тұрады(4-сурет).

4-сурет.Айнала бөлімінің мазмұны

Валюта модулі жобадағы
негізгі валюта мен  екінші
валютаны сипаттау үшін арналған
сонымен бірге    курстық бағам
көрсетіледі.

Есеп ставкасы-Учетная
ставка модулінде қаржыландыру
ставкасы көрсетіледі. Ол орталық
банктің  қаржылық нарықтағы
несиелік ресурстардың құнын
реттейтін құралы. Әдетте ол  несие
берудің жағдайын сипаттайтын

макроэкономикалық фактор болып
табылады.

Инфляциямодулі  жоба
жүзеге  асып жатқан кездегі  сыртқы
ортаның инфляциясын сипаттайды.
Мұнда әр  түрлі тауар, қызмет, еңбек
ресурстары, мүліктердің
инфляциясы әртүрлі болғандықтан
оларды   жеке-жеке  енгізеді.

Салық -Налог модулі негізгі
шаруашылықтағы   салықтарды
сипаттайды  Мұнда  жалпы    және



жеке  салықтардың ерекшеліктері
баяндалады.
Инвестициялық жоспар-
Инвестиционный план бөлімінде
бастапқы      капиталдық салымдар
мен  дайындық жұмыстарының

күнтізбелік  графигі бейнеленеді.
Сонымен қатар істелетін
жұмыстардың кезеңдері мен  оған
қажет  ресурстар  көрсетіледі.  Ол  3
модулдан  тұрады(5-сурет).

5-сурет. Инвестициялық жоспар бөлігі

Күнтізбелік  жоспар-
Календарный планмодулінде
жобаның кезеңдерін жасау немесе
жою, олардың арасындағы
байланыстарды сипаттау және
ресурстардың қолданылуы
көрсетіледі.

Активтер тізімі- Список
активовмодулі кәсіпорынның
негізгі қорларын  сипаттайды. Оны
дұрыс көрсету  салық төлемдеріне
және жоба уақытындағы қаржылық
жағдайға әсер  етеді Сондықтан оны
қатесіз толтыру өте маңызды болып
табылады.

Ресурстар модулінде
күнтізбелік жоспарға орай
атқарылатын іс-шараға
пайдаланылатын ресурстардың
құрамы мен  реті  көрсетіледі.
Операциялық жоспар-
Операционный планбөлімі
өндірілген өнімді өткізудегі
мәліметтер   мен кәсіпорын
өндіріспен  шұғылданған кездегі
шыққан шығындарды  енгізу үшін
арналған.  Ол  5  модульден
тұрады(6 сурет).

6-сурет. Операциялық жоспар бөлімінің мазмұны



Өткізу жоспары- План
сбыта модулі өнімдердің бағасын
және   олардың өзгеру
мүмкіндіктерін, сонымен қатар
тауардың сатылу мен  төлем
шарттарын, әрі  компанияның
маркетингтік   саясатын
сипаттайтын  мәліметтерді   енгізу
үшін  арналған.

Өндіріс жоспары-План
производства модулі
кәсіпорынның өндірістік
бағдарламасын  сипаттау үшін
арналған.Мұнда өндірістегі тура
шығындардың мәліметтері  мен
өндірістің графигі қалыптасады.

Шикізат,материалдар және
босалқы бөлшектер-Сырье,
материалы и комплектующие
модулінде өндіріске қажетті
нәрселерді тәптіштеп сипаттап
көрсетуге болады.

Персонал жоспары- План
персонала модулі  кәсіпорынның
жұмыскерлерінің еңбекақысын
төлеуге кететін  жалпы  шығынын
сипаттайды.

Жалпы шығындар- Общие
издержки модулі тұрақты
шығындарды енгізуге арналған.
Жалпы шығындарға  негізінен
коммуналдық қызмет, ғимараттар
мен жабдықтардың
арендасы,жөндеу жұмыстары,
жарнама  т.с.с.  жатады.
Қаржыландыру- Финансирование
бөлімі   жобаны жүзеге  асыруға
қажет қаржылық ресурстарды
өзіндік(акционерлік)  немесе
қарыздық капиталды жұмсауды
сонымен қатар    бос қаржылық
құралдар  мен пайданы қалай
пайдалану     керек  екенін
сипаттайды. Ол   9 модульден
тұрады(7-сурет

).

7-сурет. Қаржыландыру  бөлімінің мазмұны

Акционерлік капитал модулі
кәсіпорынның акцияларын сату
арқылы жобаны қаржыландыру
шарттарын сипаттайды. Инвестор
акцияның бір бөлігін  сатып  алу
арқылы  акционер ретінде  түскен
пайданың бір бөлігін  алуына
құқылы.

Қарыз –Займы модулі
жобаны қаржыландыру үшін
несиелік капиталды алу схемасын
сипаттайды.

Лизинг модулі инвестициялық
жобаның ерекшеліктерін
сипаттауға арналған. Лизингті



аренданың кеңейтілген келісімі
ретінде қарастыруға болады.

Инвестициялар модулі
уақытша   бос ақшаны ұтымды
пайдалану үшін  салым ретінде
бағалы қағаздарды сатып алуға,
депозитке салуға немесе тиімді
жұмыс жасап  тұрған  кәсіпорынға
несиеге беру  операцияларын
сипаттайды.

Басқа  түсімдер-Другие
поступления модулі  акционерлік
және несиелік капиталды
пайдаланбаған   басқа қаржылық
операцияларды  бейнелейді.

Басқа  төлемдер-Другие
выплаты модулі   кәсіпорынның
негізгі  операциялық немесе

қаржылық іс-қимылына қатысы
жоқ төлемдерді көрсетеді.

Пайданы бөлу- Распределение
прибылимодулі  салықты
төлегеннен кейін қалған  пайданы
бөлу  бағытын сипаттайды.

Пайдадан  түсетін салық
жеңілдігі- Льготы по налогу на
прибыль модулінде салық
салынбайтын    пайданың  үлесі
көрсетіледі.
Нәтижелер -Результаты
бөлімікәсіпорынның іс-қимылын
модельдеудің нәтижелерін
қаржылық есептерде, кестелерде
және  графиктерде  бейнелеу үшін
арналған.  Ол   9 модульден  тұрады(
8-сурет).

8-сурет.Нәтижелер бөлімінің мазмұны

Пайда -шығындар - Прибыли-
убытки модулі есебі кәсіпорынның
пайдасының  қандай
операциялардан пайда болатынын
білдіреді.

Кэш –фло модулі  кірістер
мен шығыстардың негізіндегі ақша
құралдарының   қозғалысын
сипаттайды.

Баланс модулі активтердің,
міндеттемелердің және
кәсіпорынның  өзіндік

құралдарының  құрылымын
жобаның әрбір кезеңінде    сипаттап
отырады.

Пайданы пайдалану  есебі -
Отчет   об  использовании
прибылимодулі  жобаны жүзеге
асырған кездегі   түскен пайданы
бөлудің  құрылымын  білдіреді. Ол
акционерлердің стратегиясын   және
компанияның  өзіндік капиталын
ұлғайтуға деген  мүддесін
сипаттайды.



Нәтижелерді нақтылау-
Детализация результатов
модулі кәсіпорынның
шаруашылығындағы іс-қимылдарды
кеңінен  сипаттайды.

Қолданушының кестесі -
Таблица пользователямодулі
колданушының   өзіне қажет
кестелерді қорыту үшін
пайдаланылады.

Графиктер модулі
қаржылық талдаудың графикалық
мүмкіндіктерін сипаттайды.

Есеп-Отчет модулі  алғашқы
мәліметтер мен    есептелген

нәтижелерді мәтіндік ақпаратпен
шығарады. Сонымен  бірге
нәтижелерді әртүрлі формада бере
алады.

Сарапшы қорытындысы -
Экспертное заключение модулі
жобаларды  талдау кезінде
қолданушының жұмысын
автоматтандыру үшін
пайдаланылады.

Жобаны талдау-Анализ
проектабөлімі  жобаны  бағалау
үшін әртүрлі  тәсілдерді қолданады.
Ол  9  модульден тұрады(9 сурет).

9-сурет. Жобаны талдау бөлімінің мазмұны

Қаржылық көрсеткіштер –
Финансовые  показатели модулі
жоба  жүзеге  асырылып жатқан
периодтағы барлық   қаржылық
көрсеткіштерді кесте,  график
немесе диаграмма  ретінде
сипаттап бере  алады.

Инвестиция тиімділігі-
Эффективность инвестиций
модулі  жобаның  қаншалықты
тиімді екенін сипаттайтын
көрсеткіштерді бейнелейді.

Қатысушылардың кірісі-
Доходы  участников модулі
акционерлер мен кредиторлардың
салған  салымы мен   алған

пайдасының ара қатынасын
сипаттайды.

Әсер ету талдауы-Анализ
чувствительностимодулі
тиімділік  көрсеткіштерінің
параметрлерді өзгерткенде
қаншалықты  сезімтал  болатынын
бейнелейді.

Шығынсыздықты талдау-
Анализ  безубыточностимодулі
барлық коммерциялық жобаларда
міндетті түрде болады.
Шығарылатын өнімнің және
жұмсалатын ақшаның қаншасы
шығын әкелмейтіні  осы модульде
көрсетіледі.



Монте Карломодулі
болжамдық көрсеткіштерді  есептеу
үшін арналған. Ол қандай жағдай
болғанда  тиімділікке қол
жеткізетінін  болжайды

Өзгерулерді талдау -Анализ
изменении модулі    жобаның екі
жағдайдағы: сақталған және
ағымдағы күйін   салыстыру үшін
пайдаланылады.

Бөлімшелердің кірісі-Доходы
подразделении модулі әрбір

бөлімшенің   әрбір өнімді  шығарған
кездегі жұмсайтын шығыны мен
алатын  табысын  есептейді.

Бизнесті бағалау- Оценка
бизнеса жобаның жүзеге  асу
периоды мен  одан кейінгі
периодтағы құнын  есептейді.
Актуализация бөлімі    жобаның
жүзеге  асуын қадағалау үшін
қолданылады. Ол 3 модульден
тұрады(10 сурет).

10-сурет. Актуализация бөлімінің мазмұны

Актуализация модулі
жобаны жүзеге  асыру  кезінде
ақша ағымын  нақты түрде енгізеді.

Актулизированный-
Рассоглассованние   кэш-фло
жоспардағы  және нақты ақша
ағымдарын   енгізеді.

Project Expert
бағдарламасын өз бетімен  оқып
үйрену үшін қазіргі  жағдайда
көптеген оқу-құралдары жарық
көрді[3,5-7]. Дегенмен  ең бастысы
оқып үйренушінің   өзінің мақсат
қойғыштығы,табандылығы мен
ыждағаттылығы  шешуші  роль
атқаратынын  баса  айтып кеткіміз
келеді. Егер үйренуші  аталмыш
бағдарламаны  кәсіби түрде
меңгеріп алса,  онда оның
бизнестегі   табысының және өзінің
жеке мақсатқа қол жеткізудегі

мүмкіндіктерінің ықтималдығы
еселеп артуы  сөзсіз.

Қорыта айтқанда, қазіргі
уақытқа   ақпараттар  ағынының
еселеп  артуы және қоршаған
экономикалық ортаның
тұрақсыздығы тән.  Мұндай
жағдайда   кәсіпорынның  әрдайым
тиімді  «толқында»  жұмыс
жасауына, қабылданатын    басқару
шешімдерінің барынша  негізді
болуына, әрі  нақты  болжам
жасауына  Project Expert
жүйесінің тигізетін әсері   мол.
Сондықтан  оны  кәсіпорын
басшылары, қаржы  менеджерлері,
инвесторлар т.с.с. қаржылық
операциялармен  шұғылданатын
мамандардың мейлінше  терең
меңгеруі  олардың жемісті еңбек
етуіне  негіз  бола алады
.

Резюме

Знание всех возможных факторов которые имеют значимую силу
влияния на конечный результат и расчет их оценок очень важен для
устойчивого развития бизнес проектов.Для этого в данное время используют
систему Project Expert.

В статье рассмотрена возможности использования системы Project Ex
pert для имитационного моделирования хозяйственной
деятельности предприятия. Подробно описаны разделы и модули входящих в
состав системы. Стиль изложения материалов позволил в емкой форме
изложить принципы работы системы Project Expert.

Summary

Knowledge of all the possible factors that have significant power to
influence the final result and the calculation of their estimates is very important for
the sustainable development of business projects.

At this time is used a system of Project Expert. for  this purpose.
In this  is  used  paper we consider the possibility of using the system of Project
Expert for simulation business enterprise. The style of presentation materials have
allowed in the capacious form described the system of Project Expert.


